Hvammur ehf.
Elliðahvammur

201 Kópavogur

   
                
 Garðabær 22. september 2021 

PS, K-   

Eftirlitsskýrsla.

Reglubundið eftirlit fór fram hjá hænsna- og eggjabúi Hvamms ehf. að Elliðahvammi í Kópavogi þann 15. september  s.l.  Viðstaddir eftirlit var Þorsteinn Sigmundsson en frá heilbrigðiseftirliti var Páll Stefánsson.  
Komið er að endurnýjun starfsleyfis.  Farið var yfir leyfisferilinn með forsvarsmanni, núgildandi leyfi og hugsanlegar breytingar. 

Þættir í eftirliti:
A. Almennt mengunarvarnaeftirlit með vísan til ákvæða starfsleyfis, þ.m.t. um fráveitumál og um förgun á lífrænum úrgangi.
B. Vettvangsskoðun.  Umgengni um lóð og meðhöndlun úrgangs, ásýnd aðkomu og ytrabyrðis húsa og annað því tengdu.
C. Önnur mál.
-
Fyrirtækið er með starfsleyfi heilbrigðisnefndar frá árinu 2011 með gildistíma til 25. september 2021.  Umsókn um endurnýjun leyfis hefur borist heilbrigðiseftirliti og er er komin í farveg. 
-
Fram kom í eftirliti að engar breytingar hafa verið gerðar (ef frá eru taldar eðlilegar lagfæringar á aðstöðu) frá síðasta eftirliti er varða ákvæði starfsleyfis. 

-
Engin slátrun, vinnsla, geymsla, dreifing eða sala á fuglakjöti fer fram á staðnum. 

A.
Mengunarvarnaeftirlit  (vísað er til ákvæða í starfsleyfi)
1.  Almenn ákvæði og gildissvið

-  Framleiðsla á eggjum og sláturfugli á árinu er vel innan marka starfsleyfis. Framleiðslueftirlit er hjá Matvælastofnun.
2.  Smit og sóttvarnir
-
Fram kom að engir smitsjúkdómar hafa greinst í fuglum á árinu frekar en mörg undanfarin ár.  Minnt var á að ef smit komi upp ber að hafa samráð við eftirlitið og að öllum skít skuli fargað á sorpurðunarstað.
3.  Meðhöndlun úrgangs.

-
Samkvæmt áætlunum Kópavogs er áformað að fráveitulögn bæjarins liggi austan við lóðarmörkin.  Framkvæmdir eru ekki hafnar.  Samkvæmt starfsleyfi á búið að tengjast fráveitu Kópavogs þegar það er til reiðu en nýta rotþrær fram að því. Nokkrar rotþrær eru við mannvirki á lóð Elliðahvamms og er hreinsun þeirra reglubundin. 

-
Þar sem engar sýkingar eru í húsunum má fyrirtækið ráðstafa skítnum til aðila sem hafa leyfi til móttöku hans í samræmi við greinar 4.6 og 4.7 í starfsleyfi.  Fram kom að engar breytingar hafa verið gerðar er varða ráðstöfun hænsnaskíts.  Samningur sem lagður var fram í fyrra eftirliti sé áfram í gildi.  
-  Engin geymsla á hænsnaskít er á lóðinni.
-
Farið var yfir förgun á varphænum sem og dauðum hænum er til falla.  Fram kom að fyrirtækið annast sjálft flutning á fugli til förgunar í Álsnesi.  Þar fer hann í meltustöð Sorpu.  Flutningsvagninn er lokaður og lekaheldur.  Ef breytingar verða á þessu fyrirkomulagi ber fyrirtækinu að upplýsa heilbrigðiseftirlitið um það.
B.
Vettvangsskoðun

Farið var í vettvangsskoðun með Þorsteini.  Farið var um lóð og að eldishúsum en ekki inn í þau.   Syðra eldishúsið var tómt.  Verið að ,,hvíla‘‘ það milli eldishópa.  

-
Óveruleg fóðurlykt var við fóðursíló.  

-
Enginn óvarinn úrgangur var á lóð og enginn hænsnaskítur.   

-
(úr eldri skýrslum. Skítur er tekin úr húsum með tvennum hætti.  Frá varpfuglinum er hann leiddur út með snigli beint á flutningstæki.  Einu sinni í viku hverri og gengur tæming hratt fyrir sig. Fram kom að um 7 tonn eru flutt frá þessum hluta eldisins í viku hverri til viðtakanda sem aftur nýtir hann til ræktunar.  Varprýmin eru þrifin vandlega á milli hópa og standa þá líka tóm tímabundið á eftir.  Í kjúklingaeldinu er skítur þurr og mun léttari.  Honum er mokað út í lok framleiðslu- eða eldistíma hvers alihóps)   
-
Rætt var um meindýravarnir.  Sigmundur er með réttindi meindýraeyðis og annast hann meindýravarnirnar í fyrirtækinu.

· Engar athugasemdir voru gerðar í vettvangsskoðun.  
C.
Önnur mál
-
Heilbrigðiseftirlitið hefur um langt skeið vaktað reglubundið gerlamagn í Elliðavatni.  Vöktunin hefur ekki bent til þess að vatnið sé undir miklu álagi frá byggð.
Heilbrigðiseftirlitið mun mæla með endurnýjun starfsleyfis.

Ef athugasemdir eru við skýrslu þessa óskast þær sendar skriflega til Heilbrigðis-eftirlits Hafnarfjarðar- og Kópavogssvæðis, Garðatorgi 5, pósthólf 329, 212 Garðabæ innan tveggja vikna frá dagsetningu þessa bréfs.

Virðingarfyllst,

f.h. heilbrigðiseftirlits

_____________________________

Páll Stefánsson

heilbrigðisfulltrúi 

